
7. AL-A’RAF (PENAN LEKAT) 

Suet ke-7: 206 ayat 
 

Ngen sembut gen Allah Maho Pengasiak, 
Maho Penyayang. 
 
1. Alif Lam Mim Shod (Allah bah de paling 

namen tai ne) 
 
2. Dioba kitep da tenu-un gen ko mako 

jibeakba ade asai sepit neak lem dadonu 
kernone supayo udi melei peringatan 
ngen kiteb-o (ngen tun kapea) jijai 
pelajaran utuk tun-tun da beimen. 

3. Totoa ba jano dabik tenu-un genko knei 
tuhan-nu jibeakba temotoa pemipin-
pemipin seluyen-ne, sangat didik udi mok 
pelajaran (kune-ne) 

 
4. Dau negreai da sudo Keme binasokan  

mako tekoba sikso Keme (temipo 
penduduk)ne neak waktau  ko ade  neak 
kelmen atau neak waktau ko beristirahat, 
neak tengak bilai. 

5. Mako coa ade  si nyesoa neak waktau 
teko ngen si sikso Keme kecuali madeak 
sebenea-ne keme adeba tun da zalim. 

6. Mako sebeneane  keme lok ade umat-
umat da bik nutus rasul-rasulne ngen si  
sebeneaqne keme lok temanye (kulo) 
r a s u l  r a s u l  K e m e . 

7. Mako sebeane Keme lok kemabar ngen si 
(jano-jano da bik ko kemerjo) idong 
(Keme) namen (keadaan si) Keme agok 
d i d i k  c o a  u a k . ( k u n e  s i ) .  

8. Tim(b)ang pado bilai-o ade ba kebenea 
(adea), mako api da be-et kebaikanne 
mako si tun-tun da berutung. 

9. Api da lengan timbang kebeneane mako 
do-o ba tun-tun rugai awokne dewek 
kerno si terus coa pecayo ayat-ayat 
K e m e . 

 
10. Sebeneane Keme bik menea plabai udi 

kute neak muko bumei Keme menea 
utuk nu neak muko bumei-o  sum(b)er 
kehidupan sangat didik ba udi besukur. 

 

11. Dan sebeneane Keme bik menciptakan 
udi (Adam) lajau Keme menea ules 
awoknu sudo-o Keme madeak ngen 
malaikat bersujudba udi ngen Adam 
mako si kulo besujud seluyen iblis, si coa 
temasuk tun da besujud. 

12. Allah madeak janokah da menghalang-nu 
utuk besujud (gen Adam) neak waktau 
Uku meluak-ko ? Iblis jawab : uku lebiak 
baik kune si ko ciptakan uku kune opoi 
sedang si ko ciptakan kunei taneak. 

13. Allah madeak tu-un ba udi kunei sergo-o 
kerno udi coa sepatutne om(b)ong dirai 
neak lemne, mako kelua ba sebeneane 
u d i  t e m a s u k  t u n - t u n  d a  h i n a . 

14. Iblis njawab nelei kesempatan ngen uku 
sapei waktau si bik klongon (neak bilai 
k i y a m a t ) . 

15. Allah madeak sebeneane udi temasuk da 
n e l e i  k e s e m p a t a n . 

16. Iblis njawab kerno ko sudo mukum uku 
tesesat uku benea-benea lok (mengalang-
ngalangi) si kune dalen-Nu da lu-us. 

17. Sudo-o uku lok teko ngen si kunei muko 
ngen kne belakangne kunei kanen ngen 
kunei kideu-ne ko coa gik temau dadau-si 
b e s y u k u r . ( t a ; a t ) . 

 

18. Allah madeak keluaba udi kunei sergo yo 
lem keadaan tun terhino kulo ter-usir, 
sebeneane api neak antarone temoto-a 
udi benea-benea Uku lok misai nrako 
j a h a n a m  n g e n  u d i  k u t e n e . 

19. Dan allah madeak hoi adam diemba ko 
ngen ngenyan-nu neak sergo kulo 
kemukba gik udi beduai buak-buak neak 
ipe bae kelok udi  dan jibeakba udi keduai 
ma-ok ngen pun-yo lajau udi keduai 
t e m a s u k  t u n - t u n  d a  z a l i m . 

 
20. Mako syetan misik  piker kidek ngen 

keduaine utuk kemten ngen keduwaine 
janoda tetutup kuneine dioba auratne. 
Syetan madeak tuhannu coa temgeak udi 
ma-ok pun-yo kecuali supayo udi 
beduwai coa ijai malaikat atau coa jijai 
tun da kekal (lem sergo).    

21. Dan si (syetan) besupeak ngen keduwaine 
sebeneane uku yoba temasuk tun da 
mele i  na s iha t  ngen ud i  beduwai . 

22. Mako syetan mujuk keduaine (utuk muk 
buak-o) keno kike gidong keduwaine bik 
kemcep  buak kiyu-o keten ba keduwaine 
aurat-auratne muloi ba tenutup ngen 
dawen-dawen sergo sudo-o tuhanne 
majok si  beduwai do-oba uku bik 
tem(g)eak udi beduwai ma-ok  pun kiyu-
o  dan uku madeak  gen udi beduwai 
sebeneane syetan-o musuak da keten utuk 
u d i  b e d u w a i . 

23. Keduaine mendu-o ho Tuhan keme keme 
bik zalim gena wok keme dewek  amen 
ko coa mapun keme gen melei rahmat 
ngen keme paset keme temasuk tun-tun 
d a  r u g a i . 

24. Allah madeak tu-un ba udi kutene paok 
udi ijai musuak paok da luyen, udi ade 
pelabai ting(g)a ngen keriyang (plabai 
mesoa idup) neak muko buei sapei 
w a k t a u  d a s  u d o  t e n t a u . 

25. Allah madeak neak bumei-o udi idup 
ngen neak bumeio udi matei  dan kunei 
bumeio (kulo) udi lok kenlongon.(neak 
b i l a i  k i y a m a t ) . 

26. Hoi anak adam sebeneane Keme bik 
temu-un  ngen ko kracok utuk temutup 
auratnu ngen bajau da ba -es utuk 
perhiasan. Dan bajau takwa do-o bad a 
paling baik, da awei-o ba pa-o tando-
tando kekuasaan Allah  buliak ko terus 
i n g e t . 

 
27. Hoi anok adam jibeak ba agok debat udi 

tekike ngen syetan  awei si sudo kemliak 
keduwai induk bapoknu kune sergo, si 
empas kune keduwaine kracok utuk 
kemliak aurat keduwaine, sebeneane 
singen pengikut-pengikutne kemliak udi 
kunei do plabai da udi coa kemliak si, 
sebeneane Keme bik menea syaitan-
syaitan-o pemipin-pemipin tuk tun-tun 
da coa beimen. 

28. Dan amen si kemrejo kerjo da keji si 
madeak keme dapet kerjo-o kune ninik 
muyang keme. Allah meluak keme 
kemrejone, kadeakba sebeneane allag coa 
meluak (kemrejo) kerjo da kidek (keji) , 
gentai udi made-made neak adep Allah 
j a n o  d a  c o a  u d i  n a m e n . 

29. Kadeakba Tuhanku meluak manu adea, 

dan (kadeakba) lu-usba papea (dirainu) 
neap tiep semyang dan sembeakba Allah 
ngen ihlas, keta'atannu gen Si, aweipe Si 
sudo menciptakan udi kunei pertamo 
(awei-o kulo ba) udi lok konyo belek gen 
Si. 

30. Pa-o neleine petunjuk ngen pa-o kulo bik 
paset sesat utuk si , sebeneane si menea-
syetan-syetan pelindung (ne) seluyen 
Allah, gen si  sako bahwa si dapet 
p e t u n j u k . 

 
31. Hoi anok Adam nakei-ba bajau-nu neak 

tiep (masuk) masjid. Dan kemuk ngen 
menemba jibeak belebiak sebeneane 
Allah coa senang tun-tun da belebiak. 

32. Kadeakba apei si da mengharamkan 
perhiasan kunei Allah da bik kenluane 
utuk hamba-hamba-Ne gen (apei kulo da 
mengharam) rezkai da baik ? Kadeakba  
kutene-o (bik sennyap) utuk tun-tun da 
beimen lem kehidupan dunnyo, khusus 
(utuk si bae) neak bilai kiyamat. Aweo ba 
Keme jemlas ayat-ayat-o utuk tun-tun da 
namen. 

33. Kadeakba Tuhan ku mengharam kerjo da 
kideik baik da keten atau da coa keten, 
ngen kerjo duso melang(g)ea hok 
manusio ngen coa alasan da benea 
(mengharamkan), semrai Allah ngen da 
luyen, Allah coa temu-un hujjah utuk-o  
ngen (mengharamkan) made-made adep 
A l l a h  j a n o  d a  u d i  c o a  n a m e n . 

34. Tiep-tiep umat ade batas waktau, mako 
amen bik teko waktaune si coa dapet 
mundur agok didikpun ngen coa nam 
kulo majune. 

35. Hoi anok-anok Adam amen teko gen ko 
rasul-rasul kunei udi da mencritokan gen 
ko ayat-ayat-Ku mako apei udi da takwa  
ngen menea baik coa ba de kuatir adepnu 
g e n  c o a  k u l o  s i  b e s e d i h  a t i . 

36. Dan tun-tun da coa pecayongen ayat-ayat 
Keme mombong dirai neak adepne si-o 
i s a i  n r a k o  s i  k e k a l  l e m n e . 

 
37. Mako apei si da lebiak zalim kunei ngen 

tun da menea-menea ngike adep Allah 
atau ngike ayat-ayat-Ne tun-tun-o paset 
dapet bagian dabik tentep utukne lem 
kiteb ( Laukh Mahfuz)  sapei amen teko 
ngen si utusan-utusan Keme (malaikat) 
utuk mok nyabaine (neak waktau-o) 
utusan Keme temanye : neak ipe (patung-
patung) da biaso udi sembeak seluyen 
Allah ? tun-tun musyrik-o jemawab 
patung-patung-o bik nyep kunei keme, si 
makau adep diraine sebab si-o ba tin-tun 
da kapea. 

38. Allah madeak masukba udi kutene moi      
lem nrako samo umat-umat jin ngen 
manusio dabik deno ayok udi, tiep sa'at 
umat masuk (lem nrako) si mengiak ngen 
kuwatne (da menyesatkan si) sapei amen 
si masuk kutene milingba  tun-tun da 
masuk sudo-o neak antaro si ngen tun-
tun da masuk bel-o; hoi tuhanku si bik 
menyesatkan keme kerno-o neleiba ngen 
si sikso da belipet ganda kune nrako, 
Allah madeak dewek-dewek dapet (sikso) 
dabelipet ganda tapi udi coa namen. 

39. Tun-tun da masuk deno miling antaro si 
ngen tuntun da masuk kedong udi coa 
ade lebiak agok didik kunei keme, mako 
keding ba sikso kerno kerjo kidek da bik 
udi kemrejo. 

40. Sebenea-ne da ngike ayat-ayat Keme gen 
ombong dirai madep Si agok debat 
coakan nukok utukne bang-bang lenget 
gen coa kulo si masuk sergo sapei uto 
masuk lubang dolom, awei-o ba Keme 
melei bales ngen tun-tun da mendoso. 

41. Si ade tikea tidua kunei opoi nrako kulo 
neak dasne ade slimut (opoi nrako) awei-
o ba Keme melei bales ngen tun-tun da 
z a l i m . 

 
42. Dan tun-tun da beimen kulo ngerjo 

amea-amea da baik Keme coa empek ban 
gen dirai seluyen sekedar kesang(g)upne, 
si-o ba tung(g)au sergo si kekal neak 
lemne. 

43. Dan Keme semabut  kute mecem dedem 
da ade neak lem dadone. Ngalia neak 
beakne siring-siring ngen si madeak 
kutene pujai utuk Allah da bik tenunjuk 
keme ngen sergo yo dan keme agok debat 
coa dapet petunjuk amen Allah coa melei 
keme petunjuk. Sebeneane bik teko 
rasul-rasul Tuhan Keme mbin kebenaran 
n g e n  m a j o k  s i  d o - o b a  s e r g o  d a 
newariskan utuknu kerno jano da bel-o 
u d i  d a u  k e m r e j o .   

44. Dan penghuni-penghuni sergo majok 
ngen penghuni-penghuni nrako ( ngen 
madeak) sebeneane keme bik dapet jano 
da tuhan keme jemanjai ngen keme, 
mako janokah udi bikdapet  ngen 
sebeneane (azab) da tuhan udi jemanjai 
(gen ko), pemghuni nrako jemawab 
benea, sudo-o tun majok (malaikat) 
mumum neak antaro duwai golongan-o 
kutukan Allah nelei gen tun-tun da zalim. 

45. (Dio ba) tun-tun da menghalangi 
(manusio) kunei dalen Allah ngen kemlok 
buliak dalen-o jijai brikok, gen si kapea 
n g e n  k e h i d u p a n  a k h i r a t . 

 

46. Dan neak antaro keduaine (penghuni 
sergo ngen nrako) ade batas gen neak das 
a'raf, do-o ade tun-tun da mengenal 
dewek-dewek kunei klopok-o ngen 
tando-tandosi, si majok penghuni sergo 
slamat utuk udi, ayok si  masukne 
se da ngka n  s i  l ok  ga ca ng  ma suk . 

47. Dan amen ngeliak si naliak moi arah 
nrako si madeak hoi tuhan keme jibeakba 
ko empek keme undok tun-tun da zalim-

o   
 

48. Dan tun-tun da neak das a'raf medu 
dautun (pemuko-pemuko tun kapea) da si 
kenalne gen tando-tando-ne ngen madeak 
: harto da udi kemopoa ngen jano da trus 
udi mombongne-o coa ba melei manfa'at 
gen udi. 

 

49. (Tun-tun neak das a'far betanye ngen 
penghuni nrako) do-o kah tun-tun da udi 
bik besupeak bahwa udi coakan  dapet 
rahmat Allah ? (ngen tun mukmin-o 
madeak) masukba moil em sergo coa ade 
kuwatir adepnu ngen coa (kulo) udi 
besedih atei. 

50. Dan  penghuni nrako majok ngen 
penghuni sergo  keleiba ngen keme didik 
bioa atau upan da bik nerezkai Allah ngen 
ko, s i  (penghuni  sergo) jemawab 
sebeneane Allah bik mengharamkan 
ke dua ine -o  u tuk  tun - tun  ka pe a . 

51. Dioba tun-tun menea agamane  awei 
m a i n -m a in  ng e n  be r a g a m  n ge n 
kehidupan dennyo bik ngike si, mako 
pado bilai (kiyamat yo) Keme coa nginget 
si awei ipe si coa nginget penemau si 
ngen bilai-o ( aweipe) si terus ngike ayat-
a y a t  K e m e . 

52. Dan sebeneane Keme bik melei do kiteb 
(quran) gen si dan Keme bik jemlasne 
kunei dasar pengetahuan keme ijai 
petunjuk gen rahmat utuk tun-tun da 
b e i m e n . 

 
53. Coaba si mot-mot kecuali (berlakune 

kebenea) quran-o, pado bilai tekone 
kebenaran brita quran-o milingba tun-tun 
da coa tinget quran  ayok-o sebeneane bik 
teko rasul-rasul tuhan keme mbin da haq, 
mako adekah utuk keme da melei syafa'at  
da lok melei syafa'at utuk keme atau 
dapetkah keme nelek  (moi dunnyo) 
keme dapet beramea da luyen kunei 
pernah keme mamea? Niyen si bik rugai 
dirai si dewek  gen bik laput ba kune si 
tuhan-tuhan da si menea. 

54. Sebeneane tuhan-nu dioba Allah da sudo 
menciptakan (menea) lenget gen bumei 
lem num maso lajau Si diyen neak das 
'arasy, Si temutup kelmen ngen keak bilai 
da temotoa ngen gacang dan (menyiptane 
kulo) matai bilai , bulen ngen bitang-
bitang (kutene) tunduk ngen periteak-
Ne. Inget ba menciptakan ngen meriteak 
do-oba hak Allah, paling berkah Allah 
T u h a n  S e m e s t a  a l a m . 

 

55. Ndu-o ba gen Tuhan-nu ngen rendeak 
dirai  ngen suaro da lembut, sebenea-ne 
Allah coa tujau ngen tun-tun da melapau 
batas. 

 
56. Dan jibeakba udi menea usak neakmuko 

bumei sudo (Allah) meluruak ngen ndu-

oba gen Si ngen asai saben (coakan 
terimo) ngen harapan (lok kenabul), 
sebeneane rahmat Allah  pa-ok  gen tun-
tun da menea da baik. 

 

57. Dan Si ba da teniup angin mbin brita 
riang ayok teko rahmat-Ne (ujen) sapei 
amen angin-o sudo mbin men(d)ung 
Keme musir moi da tandus (keing) lajau 
Keme temu-un ujen neak do sade-o mako 
Keme kemlua ngen sebab ujen-o mecem-
mecem buak-buak, awei-o ba Keme 
kemlongon tun-tun da sudo matei boliak 
udi mok pelajaran. 

 

58. Dan taneak da baik tanem-tanemne subur 
ngen ijin Allah dan taneak da coa subur 
tanem-tanemne hidupmerana, awei-o ba 
Keme mulang tando-tando kelai Keme 
utuk tun-tun da besukur. 
 

59. Sebeneane keme sudo mutus nu ngen 
kaum ne lajau si madeak hoi kaum ku 
sembeak ba Allah agok debat coa de 
tuhan utuk nu seluyen Allah. Sebeneakne 
(amen udi coa sembeak Allah ) uku saben 
udi paset keno azab bilai kiamat. 

60. Pemuko-pemuko kunei kaum ne madeak 
sebeneane keme mandang udi ade lem 
t e s e s o k  d a  k e t e n . 

 

61. Nu jemawab hoi kaum ku coa ade tesesok 
ngen uku agok didik tapi uku ade ba 
utusan kunei tuhan semesta alam. 

62. Uku semapei ngen udi pesen-pesen kunei 
tuhan ku ngen uku melei nasehat gen ko 
dan uku mengetahui kunei Allah jano da 
c o a  u d i  n a m e n .   
 

63. Dan janokah udi ( coa pecayo) da heran 
sebab teko ngen udi peringatan kunei 
tuhan udi ngen perantaro suang semanei 

kunei golongan nu buliak si melei 
peringatan ngen ko dan buliak udi 
betaqwa ngen buliak udi dapet rahmat?. 

 

64. Mako si mike nuh sudo-o keme 
selamatkan si gen tun-tun da serpok neak 
lem bahtera ngen keme men(d)em tun-
tun da ngike ayat-ayat keme sebeneakne 
si o ba kaum da buto (matai atei ne).   

65. Dan ( keme sudo mutus) ngen kaum 'Aad 
sepasuak ne hud si madeak hoi kaum ku 
sembeak ba Allah agok debat  coa ade 
tuhan utuk nu seluyen Allah mako gentai 
u d i  c o a  b e r t a q w a  g e n  S i . 

66. Pemuko-pemuko da kapia kunei kaum ne 
madeak sebeneane keme benea-benea 
mandang udi dau lem keadaan kuang akea 
gen sebeneane  keme mangep udi dau 
t e m a s u k  t u n - t u n  d a  m e n g i k e . 

67. Hud madeak : hoi kaum ku coa ade ngen 
uku kuang akea agok didik tapi uku yo 
ade ba utusan kunei tuhan semesta alam.   

 

68. uku semapei pesen-pesen tuhan ku mgem 
udi dan uku ade ba tukang melei nasihat 
d a  t e r p e c a y o  u t u k  n u . 

 

69. janokah udi (coa pecayo) ngen heran 
bahwa teko ngen udi peringatan kunei 
tuhan nu da embin do suang semanei 
neak antaro nu utuk melei peringatan 
ngen ko? Dan inget ba utuk udi kutene 
neak waktau Allah jemlas kan udi utuk 
gitei-gitei ( da bekuaso) sudo nyep ne  
kaum Nuh ngen tuhan melebiak kan kuet 
awok gen ules nu ( kunei kaum Nuh o ) 
mako inget ba nikmat-nikmat Allah 
b u l i a k  u d i  d a p e t  u t u n g . 

70. Si madeak janokah udi teko ngen keme 
buliak keme sembeak Allah bae ngen 
teminggeak jano da biaso da sembeak 
rombongan bak-bak keme mako teko ba 
azab da udi macam, semaben ngen keme 
amen udi temasuk tun-tun da benea. 
 

71. Si madeak nien sudo paset udi lok keno 
azab dan kemngiak kunei tuhan nu jano 
kah udi kute lok melawen ngen uku 
tentang gen-gen (patung) da udi ngen 
ninik munyang nu menea gen ne padahal 
Allah agok debat coa temuun  alasan utuk 
o? mako em(b)ot ba (azab o) sebenea ne 
uku kulo temasuk tun da em(b)ot serpok 
udi. 
 

72. Mako keme semlamat Hud serpok tun-
tun  serpok ne ngen rahmat da lai kunei 
keme, ngen keme majua tun-tun da 
mengike  ayat-ayat keme  dan coa ba udi 
t u n - t u n  d a  b e i m e n . 

 

73. Dan (keme sudo mutus ) ngen kaum 
Tsamud sepasuakne shaleh si madeak  hoi 
kaum ku sembeak ba Allah agokdebat coa 
ba ade tuhan utuk nu seluyem Allah 
sebenene sudo teko bukti da keten ngen 
udi kunei tuhan nu, uto bei Allah-o 
menea tando utuk nu, mako kunyau ba si 
embuk upan neak bumei Allah dan jibeak 
ba udi gemanggau ne udi paset keno sikso 
da gis . 

74. Dan inget ba utuk ne neak waktau tuhan 
menea udi gitei-gitei ( da bekuaso) sudo 
kaum ' Aad ngen melei pelabai utuk-ne 
neak bumei udi temgok istana-istana neak 
taneak-taneak-ne da  datea gen udi tentus 
tebo-tebo-ne utuk meneak umeak mako 
iget ba nikmat-nikmat Allah ngen jibeak 
ba udi asek neak muko bumai menea 
u s a k . 

75. Pemuko-pumuko mombong dirai neak 
antaro kaum ne miling ngen tun-tun da 
nanggep ne lemah das uto beimen neak 
antaro udi namen kah udi shaleh bik 
nutus (ijai rasul) oleh tuhan ne? si 
jemawab sebeneane keme beimen ngen 
wahyu, da shaleh nutus utuk semapei kan 
ne ?. 

 

76. Tun-tun da mombong kan dirai madeak 
sebenene keme ade ba tun da coa pecayo 
ngen jano da udi mimen-o. 

 

77. Sudo-o udi sembeliak uto bei-o udi sipet 
angkuh adep periteak tuhan dan udi 
madeak hoi shaleh teko ba jano da udi 
macam ngen keme amen (nien) udi 
temasuk tun-tun da bik nutus Allah. 

 
78. Kerno-o udi tenipo gepo mako jijai ba udi 

mayat-mayat da bergulek neak pelabai 
tinggea udi. 

 
79. Mako shaleh teminggea udi samo madeak 

hoi kaum ku sebeneane uku sudo semapei 
ngen ko pesen-pesen tuhan ku dan uku 
sudo melei nasihat gen ko, tapi udi coa 
tujau tun-tun da melei nasihat. 

 
80. Dan (keme kulo sudo meluak) Luth ( 

ngen kaum ne) inget ba idong si madeak 
ngen kaum ne gentai udi kemrejo kerjo 
fakhisya-o da ati perneak kenrejo agok 
dotun   ( neak denio yo ) ayok nu. 

81. Sebeneane udi magea semanei  utuk 
empas nafsu-nu (ngen udi) iso ngen 
selawei; malah udi yo ade ba kaum da 
melapau batas. 

82. Jawab kaum-ne coa luyen cuman madeak 
usir-ba si (Luth ngen pengikut ne) kunei 
kota-nu yo sebeneane udiyoba tun-tun da 
i c a k - i c a k  s e m u c a i  d i r a i . 

 
 

83. Sudo-o Keme semlamatkan si ngen 
pengikut-pengikut ne kecuali ngenyan ne 
si temasuk tun-tun da tinggea. 

 

84. Dan keme temu-un ngen si ujen (butau) 
mako keliak ba akuak ro kesudo ne tun-
t u n  d a  b e d u s o - o .  

 

85. Dan (keme sudo meluak) ngen penduduk 
Madyan sepasuakne Su'aib,si madeak hao 
kaumku sembeakba Allah, agok debat coa 
ade  tuhan  utuknu  se luyen  Al lah, 
sebeneane  bik tekongen udibukti 
d a ke te n  k un e i  t uh a n  u d i .  M a k o 
sempornoba takea gen timbang jibeakba 
di kemu-ang utuk manusio barang-baang 
da tenakia gen da tenimbang, jibeakba udi 
menea usak neakmukobumei bik sudo 
tuhan muruak, da awei-o lebiak baik 
utuknu amen betoa-betoa udi tun-tun da 
b e i m e n . 

86. Dan jibeakba uditemot neak tiep-tiep 
da l e n  nge n  nya be n -nya be n  nge n 
menghalang-halangi tun da beimen kunei 
dalen Allah, dan kemlok buliak dalen 
Allah-o jijai brikok, dan inget ba neak 
waktau bel-one udi bejumlah didik lajau 
Allah medau jumlah udi, dan keliakba 
akuak ro kesudo tun-tun da menea 
k e r u s a k a n . 

87. Amen ade sekelopok kunei udi beimen 
ngen jano da Uku mutus utuk semapeinu 
ngen ade (kulo) sekelopok da coa da 
beimen mako besabarba sapei Allah 
tentep hokum-Ne neak antaro te, dan Si-
o  b a d  a  s e b a i k - b a i k  h a k i m . 

                   

                      

             

 

 

 

 

 

 

 

 

 


